
2.6. A AREA URBANA DE LUGO. UNHA CIDADE DE ENLACE

A cidade de Lugo contaba en 2009 cunha poboacion de 96.678 habitantes.
Os seus maiores crecementos producense a partir das décadas de 1970 e
1980, e foi nas ultimas décadas o municipio urbano con maior crecemento
relativo de todas as cidades galegas. Este incremento estivo asociado sobre
todo aos novos procesos de expansion dos servizos publicos e administra-
tivos que se concentran na capital, en especial o campus universitario e as
empresas, principalmente agroalimentarias, que se localizan na proximidade
do centro urbano. Configurase, ante todo, como un centro de servizos para
toda a provincia, un ambito de influencia extenso e no que outras vilas inter-
medias tefien un tamano mais reducido e unha posicion periférica (Sarria,
Monforte, Chantada, Vilalba, Mondofedo, Viveiro, Burela e Ribadeo).

O centro urbano esta dominado polo forte sinal que a sua zona histérica lle
impdn a espectacular muralla romana, declarada Patrimonio da Humanidade.
Por mais que o espazo central sufra notables impactos e alteracions na sua
trama e nas suas tipoloxias, como resultado dun longo proceso histérico, o
caracter de cidade romana segue presente ao longo do perimetro da muralla
definindo un &mbito urbano singular e moi valioso. Nos ultimos anos a cidade
historica experimentou unha importante acciéon de rehabilitacién e mellora en
xeral, que mudou notablemente a imaxe da cidade e a calidade de vida.

A partir do recinto amurallado o Lugo moderno creceu ata tempos recentes
ao longo do eixo de comunicacion principal constituido pola antiga N-VI
tanto polo atractivo desta via, que proporciona as principais relacions ex-
teriores da cidade, como polos condicionantes topograficos que supofiian
as cuncas fluviais do Mifo, o Rato e o Chanca para os desenvolvementos
cara ao leste e o0 oeste. Alocalizacién dos novos desenvolvementos univer-
sitarios, os novos poligonos residenciais e a mellora da planificacién urba-
na permitiron crear na direccién oriental da cidade un novo espazo urbano
de maior calidade, que se acrecentou coa grande operacion de creacion de
amplos itinerarios fluviais seguindo o curso do rio Mifio e o pequeno val do
Rato, estando a constituirse un grande anel verde seguindo os corredores

fluviais que achega & cidade revitalizacion de importantes sectores do cen-
tro histérico intramuros, un novo e crecente atractivo.

A Lugo correspodndelle desenvolver un dobre papel no sistema de cidades:
como cidade de enlace co eixo cantabrico e coa Meseta setentrional e a
slia conexion con Europa e o eixo do Ebro, e como centro urbano orientado
prioritariamente cara ao seu ambito de influencia. Cunha posicion central
no seu espazo provincial permite mellorar a oferta urbana de zonas moi dé-
biles do interior de Galicia, impulsando procesos de transformacién e cam-
bio no territorio. Pode acoller dotaciéns e funciéns que non son viables en
chanzos inferiores da xerarquia urbana debido a escaseza de poboacion,
pero que son imprescindibles para lograr niveis de calidade de vida e de

dinamizacién econémica que aseguren un aproveitamento eficaz dos re-
cursos e oportunidades do territorio.

Contémplase a necesidade de actuacions para aumentar a calidade da sua
oferta urbana, mellorar a stia conectividade co resto das cidades galegas e
cos espazos da sua contorna e para fortalecer as suas actividades produtivas.
Como iniciativas estratéxicas neste sentido suxirense as seguintes.

2.6.1. Fortalecemento das infraestruturas de conexién exterior

A finalizaciéon da A-6 proporcionoulle a Lugo un enlace de altas prestacions
cos principais nodos urbanos de Galicia ocupando unha posicién singular

nas relaciéns do norte de Galicia con Madrid e co resto do espazo penin-
sular. Dende Madrid ata Lugo a A-6 non discorre por ningunha outra capital
provincial. Considérase importante completar estas actuacions con proxec-
tos que aumenten as posibilidades de interconexion da cidade con outros
espazos lindeiros. Estas novas vias seran ademais moi utiles para mellorar
a accesibilidade dende o seu ambito de influencia provincial, mellorando as
posibilidades de acoller servizos complexos vinculados as oportunidades de
desenvolvemento das areas rurais da sua contorna.

A futura autovia de conexién de Lugo con Santiago, que facilitara o acceso
ao aeroporto e aos equipamentos de ambito autonémico situados na capi-
tal de Galicia, a comunicacién entre Lugo con Monforte a través da via de
altas prestaciéns Nadela-Sarria-Monforte e a autovia Lugo-Ourense, que
se configura como un eixo interior ao longo do val do Mifio, e que se prolon-
ga ata a fronteira portuguesa, conforman as infraestruturas bésicas de co-
nexion. No caso de Lugo, ademais, o seu acceso a autovia do Cantabrico
aparece como unha opcion de futuro, permitindo estender a sua influencia
urbana a zonas do occidente asturiano e leonés debilmente dominadas
polas suas respectivas capitais asi como lograr unha conexion mais eficaz
coa Marina lucense, Vilalba e Ferrol.

A medio prazo as actuaciéns de conexidon mediante alta velocidade son
esenciais na integracion de Lugo no sistema de cidades de Galicia.

Asemade, co obxectivo de coordinar as necesidades e soluciéns viarias da
area de influencia de Lugo estase a realizar un plan sectorial co dito cometido.

O fortalecemento urbano de Lugo depende, sobre todo, da capacidade de
dinamizar a sua contorna provincial cara a actividades cunha concepcion
mais complexa que permitan asentar unha poboacién e unhas bases pro-
dutivas con maior demanda de servizos urbanos. Por iso deben articularse
proxectos urbanos e de dinamizacion econémica que permitan aproveitar
esta oportunidade como unha estratexia para este territorio fraxil e para o
conxunto do espazo rexional.

2.6.2. Mellora da imaxe urbana e da calidade ambiental

Lugo dispon de importantes activos urbanos ligados a sua contorna pai-
saxistica e aos seus valores patrimoniais, cun centro histérico que alberga
elementos de excepcional valor entre os que destaca a muralla romana,
declarada Patrimonio da Humanidade. Imponse a necesidade de seguir
desenvolvendo iniciativas para mellorar as zonas consolidadas a partir de
actuacions de renovacion e mellora nas edificacions existentes que deberan
afectar tanto a aspectos construtivos e de habitabilidade como a cuestions
estéticas e de imaxe. Unha boa oportunidade para levar a cabo estas ac-
tuacions estaria na declaraciéon de areas de rehabilitacion integral naquelas
areas da zona urbana que presenten maiores problemas de degradacion,
de maneira que se conseguiria unha revitalizacion funcional e unha recupe-
racion fisica e social desas pezas urbanas, tal como ocorreu coa actuacion
do barrio da Teneria. O tratamento urbanistico das antigas vias de acceso, a
integracion destas vias cos espazos fluviais en todo o seu perimetro logrou
crear unha fachada verde de alta calidade, ademais de configurar un grande
equipamento ambiental e unha importante mellora da calidade de vida.

A mellora integral do centro historico, xa iniciada con éxito notable, debe
prestar especial atencién a itinerarios, fitos, eliminaciéon de elementos dis-
cordantes e realce dos aspectos e edificios mais valiosos na percepcion da
cidade. Son actuacions prioritarias para aumentar o atractivo de Lugo como
cidade de calidade para vivir, para traballar e para visitar. En materia de
imaxe urbana, a experiencia internacional pon de manifesto que, cun esforzo
razoable, poden lograrse resultados espectaculares en pouco tempo, cando,
como neste caso, se parte dun importante patrimonio monumental (mura-
lla, catedral, restos romanos) e cultural (museos). As iniciativas xa iniciadas
para proxectar a imaxe de Lugo como cidade romana, como o Centro de
interpretacion do mundo romano, son unha interesante oportunidade para o
novo posicionamento da cidade mais antiga de Galicia.

As iniciativas de mellora deben incorporar a revalorizacién dos espazos na-
turais e paisaxisticos que rodean o rio Mifio e que forman parte da Reserva

mundial da biosfera “Terras do Mifio”, que achegan & cidade, xunto coa sua
oferta termal e patrimonial, un elevado potencial para a stia promocion co-
mo cidade sostible e atractiva para o turismo cultural e ecoléxico. Para iso
a conexion da cidade co Mifio, mediante corredores e bulevares verdes, e
a mellora das zonas de ribeira en toda a sua extensién pola Area urbana,
xunto coa valorizacién dos nucleos e espazos rurais que rodean a cidade,
de gran valor etnogréfico e paisaxistico, constitien para Lugo unha oportu-
nidade irrenunciable.

Nos ultimos anos empezan a aparecer dinamicas de crecemento, moi in-
cipientes ainda, no propio municipio de Lugo e nos municipios préximos
como Outeiro de Rei, Rabade, O Corgo ou Guntin, entre outros. Estes pro-
cesos de expansion residencial e de actividades econémicas ainda estan
a tempo de adoptar un crecemento harménico que require unha execucion
baixo criterios de calidade e de integracién urbana, que evite tanto a dis-
persion dos novos desenvolvementos como novos problemas derivados do
incremento da mobilidade en vehiculo privado. Asi mesmo, debe recondu-
cirse o crecemento expansivo para que non afecte negativamente a paisaxe
que rodea a cidade e que pola sua calidade constitie un valor patrimonial
relevante para o futuro, e que por iso debe preservarse. A concrecion desta
Area urbana en formacién podera tomar corpo legal mediante a vontade ex-
plicita dos concellos da contorna de Lugo de formar parte dela. Esa vontade
podera recollerse nun PTI que contefia, ademais, unha analise pormenori-
zada das caracteristicas territoriais deste espazo e das acciéns prioritarias
en temas infraestruturais e de planificacién e xestion de servizos publicos
municipais que hai que levar a cabo para un axeitado desenvolvemento da
Area urbana de Lugo.

2.6.3. Fortalecemento dotacional

Lugo disp6on dunha adecuada cobertura para desenvolver as suas fun-
ciéns en servizos basicos educativos e sanitarios. Por iso é conveniente
que os esforzos se centren en lograr dotaciéns propias dunha sociedade
mais evolucionada e complexa que realiza demandas mais variadas: no-



vos servizos asistenciais, unha oferta cultural e de lecer mais diversa e
atractiva, opcions comerciais mais amplas e suxestivas. Neste sentido
son de destacar iniciativas como as dos novos hospital Xeral, auditorio e
estacion de autobuses.

Xunto a estes equipamentos, o outro gran reto constitieo o aumento da oferta de
actividades terciarias, impulsando o desenvolvemento de espazos e iniciativas
de servizos para mellorar a produtividade das actividades econémicas. O des-
envolvemento futuro de Lugo vai depender, fundamentalmente, de procesos de
desenvolvemento enddxeno local e no seu ambito de influencia provincial e da
sUa capacidade para atraer novos investimentos produtivos.

O factor clave é, xa que logo, o seu potencial para desenvolver os servizos
produtivos e as iniciativas empresariais que aproveiten as oportunidades
existentes mediante a mobilizacién dos recursos locais pero tamén median-
te a atraccion de iniciativas eséxenas. A mellora da oferta de espazos pro-
dutivos, a creacién de estruturas organizativas para difundir innovaciéns,
incentivar a cooperacién empresarial e institucional, apoiar novos proxectos
emprendedores, desenvolver accidons de difusion, etc., considéranse lifias
de actuacion para o seu logro.

A existencia dun aerédromo sub-utilizado nas proximidades da capital debe
ser considerado como un factor que potenciar para a creacion dun espazo
loxistico ou tecnoldxico. En todo caso a conexion da cidade coa rede do AVE
e, particularmente, co sistema portuario da Rexién urbana Artabra constittie
para Lugo unha posibilidade para crear un eixo de desenvolvemento rexio-
nal de dobre trazado: ao norte a través de Vilalba e As Pontes co porto de
Ferrol, e ao sur a través de Rabade, Begonte, Guitiriz, Teixeiro e Betanzos
co porto exterior da Corufa.

2.6.4. Espazos para a nova economia

O sistema produtivo de Lugo e do seu ambito de influencia caracterizase
pola sua debilidade tecnoldxica e unha escasa demanda de cofilecementos

e servizos avanzados como estratexia de competitividade. A potenciacion
dos centros de innovacion e a implicacion da universidade ao redor dos sec-
tores de producions agricolas, gandeiras e forestais, a xestion de espazos e
recursos naturais, o turismo rural, a utilizacion das novas tecnoloxias como
elemento de fortalecemento de espazos débiles ou illados, etc., son elemen-
tos clave para dotar dun perfil mais definido a capital e aumentar o potencial
de desenvolvemento da sua contorna rural.

Neste sentido, a creacion do Centro tecnoldxico agroalimentario de Lugo
(CETAL), permitiu dar un salto cualitativo importante para impulsar e promo-
ver o desenvolvemento tecnoldxico do sector agroalimentario, que comeza
a dar os seus froitos.

No ambito da innovacion e o cofiecemento, a universidade, o Hospital Clini-
co Veterinario e algunhas sociedades publicas desempefian un papel desta-
cado. Algunhas das suas iniciativas converteron Galicia en exportadora de
material xenético de calidade para a ganderia e permiten reter no territorio
gran parte do valor engadido xerado por esta actividade.

Pero Lugo tamén require dispor de espazos para a nova economia. Dado
o tamafio e o atractivo da cidade amurallada, resulta de interese aproveitar
os edificios e contedores emblematicos existentes para impulsar actividades
institucionais de innovacién e formacion, integrando estas actividades na vi-
da urbana de acordo coas tendencias mais recentes referentes aos espazos
de innovacion.

Adicionalmente, o poligono industrial das Gandaras, que contara con 2,2
milléons de metros cadrados, permitiralle a Lugo dispor de solo industrial nun
lugar estratéxico da cidade, ao lado do poligono industrial do Ceao (o outro
parque industrial principal da cidade) e da nova estacion ferroviaria de mer-
cadorias. Estes desenvolvementos deben abordarse con criterios de susten-
tabilidade e atendendo aos principios da ecoloxia industrial.

Imaxe correspondente & cidade de Lugo. Voo aéreo de 1956-1957

Imaxe correspondente & cidade de Lugo. Ortofoto PNOA 2007

Sistema urbano intermedio

. cabeceiras

. subcabeceiras

